ماحمود فقيه 
                                                                                                قم اتاق ادبيات تركي

چاراويماغين "آلي به‌يلي" كندينده‌ن بير نئچه تيرينگه

تكه تكه ناريش تكه 

سققه‌لي قاريش تكه

تكه‌م گئتدي شاهليغا 

باش قويدو سولتانليغا

تكه‌مين باشين كسديله‌ر

آتديلار سامانليغا

***********

اييني‌ينه‌جه

اوجو دويمه‌جه

شامماغاجي

شاتير كئچي

قوْززاغاجي 

قوتور كئچي

حاببان حوببان

نارين نيرتيش

سو ايچ قوتول

************
پوسپوسا خالا هاردان گليسه‌ن؟

گيلاننان

هاني به شؤيلون؟ 

اليمنه‌ن آلديلار

نييه؟

اولار ايكي‌دير من بير، اولار ووردو من كيريديم

**************************

تولوق چالخاياندا بئله دييه‌رلر:

«كيلله كيش ياغ اولسون

بالام (اوشاغين آديندا دييه‌رلر) يئسين

 چاغ اولسون»

**************************

اينه‌ك ساغاندا اونو بئله اوخشارلار:

« دودوم اوْي ننه‌م اوْي

ساريم اوْي ننه‌م اوْي

بالام اوْي ننه‌م اوْي

دودوم اوْي بيژيم اوْي

دودوم اوْي ننه‌م اوي»

********************
پيشيگه بئله دييه‌ر‌لر:
«پيشيم – پيشيم يئل اسه‌ر

چيخمه چؤله يئل اسه‌ر

بو گئجه بيزه قوناق‌سان

صابا گئجه قوناق قولاغووو كسه‌ر»

*************************

اوْت دره‌نده هاوا گونش و ايستي اوْلاندا بئله اوْخورلار:
«گون گئد اوتايا كؤلگه گل بوتايا» 

*****************************

بير ايكي، بيزيمكي 
اوچ دؤرد، قاپيني اؤرت

بئش آلتي، يئر آلتي 

يئددي سگگيز، فيره‌نگيز

دوققوز اوْن، قيرميزي دون

اوْن بير، اوْن ايكي، ائرمني بؤركي

*****************************

 ايلين سوْن چرشنبه‌سينده اوْد اوسته‌ن آتيلاندا بئله اوخورلار:
باش آغريم، ديش آغريم، گؤز آغريم، سانجيلاريم بوردا قالسين

****************************

بير كيمسه قاپي داليندا اوْلسا و قاپي باغلي اولسا بئله سسله‌ر:

آچ قاپيني من قاپي‌دا قالميشام 
بئش قيرانا بير لبه‌دار آلميشام

*******************************
گل گيره‌ك بو باغا قارداش

دوْلدوراك چووالا قارداش 

صاحب بادام گلنده


ديرماشاك دووارا قارداش

**************************** 

تولكو توْيوق آپاردي
سحه‌ره يوْيوق آپاردي 

اوْتدو توكون سوْيماغا
گؤتون سوْيوق آپاردي
**************************
ماشين گلير دابادال
آي آغا منه آرواد آل

عديله كيمين قيز اولسون
دالي قاباغي دوز اولسون

*************************
قارغا ديیه‌ر قار قار 
سئرچه دیيه‌ر زهري مار
زاغچا دییه ر نه ایشون وار

**********************

ائششه گیم یئری چاتداما 
قادان ده یسین صداما

بۇلار گره‌ک آیێردلاشا: 

اوشودوم آی اوشودوم

اوشودوم آی اوشودوم

داغدان آلما داشیدیم

آلماجیغیمی آلدیلار

منی یولا سالدیلار

من بو یولدان بئزیرم

درین قویو قازیرام

درین قویو بئش کئچی

هانی بونون ائرکجی

ائرکج قازاندا قاینار

محمود یانیندا اوینار

محمود گئتدی اودونا

قارغی باتدی بودونا

قارغی دئییل قامیشدیر

بئش بارماغیم گوموشدور

گوموشو وئزدیم تاتا

تات منه داری وئردی

دارینی سپدیم قوشا

قوش منه قاناد وئردی

قانادلاندیم اوچماغا

حاق قاپیسین آچماغا

حاق قاپیسی کیلیت دی

کیلیت دوه بوینوندا

دوه شیروان یولوندا

شیروان یولو بیز باغلار

دووره سی یارپیز باغلار

او یارپیزدان اوزئیدیم

بویون باغی دوزئیدیم

قارداشیمین تویوندا

بیرجه دابان سوزئیدیم

***

آی کئشدی-کئشدی-کئشدی

آی کئشدی-کئشدی-کئشدی

ویردیم گیلانی کئشدی

ایکی خوروز اللشدی

بیری قانا بلشدی

قان گئتدی چایا دوشدو

چایدان گؤگرچین اوشدو

گؤگرچینی حاخلارام

حسن بگه ساخلارام

حسن بگین نه یی وار؟

چاققیر-چوققور چایی وار

گؤگه چیخان آتی وار

گؤز مونجوقلو ایتی وار

ائوینده بیر لوتو وار

اللی باتمان اتی وار

***

الیمی پیچاق کسیبدی

الیمی پیچاق کسیبدی

دسته پیچاق کسیبدی

یاغ گتیرین یاغلییاق

دسمال گتیرین باغلییاق

دسمال دوه بوینوندا

دوه شیروان یولوندا

شیروان یولو بیز باغلار

دووره سی یارپیز باغلار

او یارپیزدان اوزئیدیم

بویون باغی دوزئیدیم

قارداشیمین تویوندا

بیرجه دابان سوزئیدیم

***

چیققیلی-چیققیلی دو چای قوی

چیققیلی-چیققیلی دو چای قوی
ائوی سوپور ناهار قوی

منیم آدیم حلمه دیر

امیرکه دن گلمه دیر

امیرکه منیم اولسون

قیرمیزی دونوم اولسون

گئییم گئدیم تبریزه

تبریزده تویوم اولسون

قیزلار گلسین تویوما

قوربان اولسون بویوما

***

بیر-ایکی، بیزینکی

بیر-ایکی، بیزینکی

اوچ-دؤرت، قاپینی اؤرت

بئش-آلتی، داش آلتی

یئددی-سککیز، فیرنگیز

دوققوز-اون، قیرمیزی دون

